Fundur stjórnar KFÍ
haldinn í Íþróttahúsinu á Torfnesi, annarri hæð, miðvikudaginn 20. júní 2012, kl 17.10
Mættir: Sævar Óskarsson, Ingólfur Þorleifsson, Óðinn Gestsson, Birna Lárusdóttir, Unnþór Jónsson, Guðfinna Hreiðarsdóttir, Sturla Stígsson og Pétur Sigurðsson yfirþjálfari. Guðjón Þorsteinsson sat fundinn undir fyrstu þremur liðum. Birna ritaði fundargerð.
1. Körfuboltabúðir KFÍ 2012 .

Farið yfir helstu framkvæmdaatriði, faglega þáttinn og fjármál í tengslum við nýafstaðnar körfuboltabúðir.

FRAMKVÆMDIN:

Guðjón fór yfir það helsta og segir þetta bestu búðir sem haldnar hafa verið til þessa. Þjálfarateymið gekk vel upp.

Viðbrögð foreldra hafa verið góð og ekki annað að heyra en að fólk stefni að því að koma aftur að ári. 

Umgengnin í húsinu var góð.

Scott Staple hefur haft samband og hrósað mjög búðunum og Ísafirði.

Þurfum að skipuleggja betur.

Athuga með slútt og skipulag síðasta dags m.t.t. flugs og annars.
Athuga með að skipuleggja þannig að „sviðahausar“ séu yfir hverjum þætti fyrir sig.

Athuga með að gera einn ábyrgan fyrir framkvæmdahlutanum og annan fyrir faglega hlutanum  sem sér um tengsl við þjálfara og allt skipulag í kringum þá.

FAGLEGI ÞÁTTURINN:

Pétur fór yfir faglega þáttinn og taldi hann hafa gengið mjög vel. 

Æfingaálagið má ekki vera meira, rétt bil á milli æfinga. 

Þjálfaranámskeiðin gengu vel.

Pétur telur rétta að setja upp kvöldvöku, skemmtun, sprell með þjálfurum og toppíþróttafólk, keppnir milli þjálfara og krakka.

Stöðvaþjálfun gekk mjög vel – sérstaklega hjá yngri flokkum.

Guðjón tók sérstaklega fram að fagleg aðkoma Péturs að búðunum hafi verið til fyrirmyndar.
FJÁRMÁLIN:

Guðni gerði grein fyrir bráðabirgðauppgjöri og stóðust áætlanir fullkomnlega. Hagnaður af Sjoppu sem nú var rekin á jarðhæð, rennur beint í ferðasjóð yngri flokka.
Erna Björk Guðmundsdóttir og Heiðrún Tryggvadóttir tóku saman punkta um ýmislegt sem betur mætti fara í tengslum við framkvæmd körfuboltabúðanna. Einnig sendi Sigurður vaktstjóri á Torfnesi nokkrar línur og kom þar helst fram að skómál í íþróttahúsi voru í ólestri í búðunum. Sigurður var að öðru leyti ánægður með umgengni og viðskil KFÍ að loknum búðum. 

Innsendar athugasemdir ásamt minnispunktum fundarins verða teknar saman í skýrslu sem höfð verður til hliðsjónar við undirbúning Körfuboltabúða KFÍ 2013.
2. 17. júní 2012. Framkvæmd – uppgjör.
Framkvæmdin gekk samkvæmt venju en þó var alltof fáliðað við frágang. Spurning um að setja upp vaktaplan fyrir næsta ár í anda Aldrei fór ég suður.
3. Kröfur KKÍ v. leikjahalds.

Guðjón vakti athygli á að mun meiri kröfur verði gerðar til ritaraborðs og tölfræði á næsta leiktímabili meistaraflokka. Einn fullorðinn verður að vera á ritaraborði og tölfræðinni þarf að skila mjög faglega. Einnig er nauðsynlegt er að setja upp borða til að skilja að leikmenn og áhorfendur og huga að öðrum öryggismálum. Það bráðvantar dómaranámskeið vestur og hvetur Guðjón til að slíkt námskeið verði haldið strax í haust. Einnig vakti Guðjón athygli á fjöldatakmörkunum í íþróttahúsið á Torfnesi. Hafa þarf þær í huga á leikjum næsta vetur.
4. Leikmannamál meistaraflokks kvenna.
Nú liggur fyrir að þrjár af reynslumeiri liðskonum meistaraflokks kvenna verða ekki með á næstu leiktíð. Grunnurinn að flokknum verða því yngri liðsmenn félagsins og mun skipulag starfsins og skráning í mót taka mið af því. 
5. Leikmannamál meistaraflokks karla.

Búið er að semja við Chris, Ara og Kristján. Pétur er að vinna að samningum við fleiri leikmenn sem ótímabært er að segja frá nú.
6. Nýtt unglingaráð KFÍ.
Eftirfarandi hafa gefið kost á sér til áframhaldandi setu í unglingaráði: Erna Björk Guðmundsdóttir, Kristín Örnólfsdóttir, Elvar Ingason, Birna Lárusdóttir, Martha Ernstdóttir og Júlíus Ólafsson. Einnig gefur Heiðrún Tryggvadóttir kost á sér. Zeko Dragojlovic býður sig fram sem formann unglingaráðs.
Stjórn samþykkir ofangreinda í ráðið en það skiptir með sér verkum.
7. Verkefni unglingaráðs í sumar.
Flokkaskiptingar og þjálfarar.  Nauðsynlegt er að fyrir liggi hið fyrsta hvaða flokkum verður haldið úti á næsta leiktímabili. Einnig þarf að festa sem flesta þjálfara yngri flokka fyrir sumarið og upplýsa um hvenær æfingar hefjast að hausti. Pétur mun funda með Unglingaráði sem fyrst og leggja tillögur fyrir ráðið.
8. Æfingaleikir.
Pétur leggur til æfingamót, Flugfélagsmótið. Þremur liðum verðum boðið, Tindastóll, Skallagrímur og Snæfell. Pétur heldur áfram að undirbúa og skipuleggja mótið. Stefnt er að 21.-23. september.

9. Þjálfaramál frá 15 júlí – byrjun september.
Jón Oddsson mun sjá um sumarþjálfun meistaraflokka í fjarveru Péturs. Sumaræfingar yngri flokka verða fram yfir miðjan júlí og hefjast að nýju í september.
10. Mót sem KFÍ er skráð í á næsta tímabili.
Meistaraflokkur karla er skráður í Lengjubikar og bikarkeppni KKÍ og Íslandsmót. Meistaraflokkur kvenna er skráður í Íslandsmót.
11. Verslunarmannahelgin.
KFÍ telur sér ekki fært að taka þátt í fjáröflun í tengslum við Mýrarboltann þetta árið þar sem stefnir í mikla fjarveru félaga á þessum árstíma.
12. Þakkarbréf til stuðningsaðila og fyrirtækja.
Ingólfur tekur að sér að undarbúa þakkarbréf sem sent verður á stuðningsaðila og fyrirtæki vegna nýlokins leiktímabils.
13. Frestun funda og frí frá vinnufjáröflunum. 
Stjórn tekur nú sumarfrí fram í lok ágúst. Smærri mál fara í gegnum formann, gjaldkera og þjálfara eftir atvikum.
Fundi slitið: 20.15
